
SJISMONIY TARBIYA VA 

SPORT SOHASINI DAVLAT-
XUSUSIY SHERIKLIK ASOSIDA 

BOSHQARISHNING NAZARIY 
ASOSLARI

Yuldoshev Ulug‘bek Asqar o‘g‘li
O‘zDJTSU tayanch doktoranti

Annotatsiya: Ushbu maqolada jismoniy tarbiya va sport sohasini davlat-xususiy sheriklik asosida boshqarishning ijti-
moiy-iqtisodiy ahamiyati, investitsiya loyihalarni amalga oshirishda davlatning xususiy sherikni qo‘llab-quvvatlash, xu-
susiy sherikka tijorat banklardan imtiyozli kreditlar ajratish, ushbu sohada qonunchilik bazani mukammallashtirish va 
xorijiy mamlakatlar tajribalarini o‘zimizga moslashtirishimiz kerakligi e’tirof etilgan. DXSH borasidagi qonunchilikda kelti-
rilgan hujjatlar har bir shaxs turmush tarzining farovonligi, iqtisodiyotni maqsadli boshqarishda davlat aralashuvini keskin 
kamaytirish orqali sog‘lom raqobat muhitini yaratish va tadbirkorlarga o‘z faoliyatini yo‘lga qo‘yish uchun keng imkoni-
yatlar yaratish ko‘zda tutilgan.

Kalit sо’zlar: davlat-xususiy sheriklik, jismoniy tarbiya va sport, boshqaruv, davlat sherigi, xususiy sherik, investiеsiya, 
mexanizm, innovatsion, loyiha, soha.
Abstract: This article recognizes the socio-economic importance of managing the sphere of physical culture and sports 
on the basis of public-private partnership, state support for a private partner in the implementation of investment projects, 
providing preferential loans to a private partner in commercial banks, improving the legislative framework in this area and 
adapting the experience of foreign countries to our own. The documents presented in the legislation on PPP are intended 
to create a healthy competitive environment and provide entrepreneurs with ample opportunities for the well-being of 
each individual's lifestyle, a sharp reduction in state intervention in the targeted management of the economy.

Key words: public-private partnership, physical education and sports, management, public partner, private partner, invest-
ment, mechanism, innovation, project, industry.

Аннотация: В данной статье признается социально-экономическое значение управления сферой физической 
культуры и спорта на основе государственно-частного партнерства, поддержка государством частного партнера 
в реализatsiи инвестиционных проектов, предоставление частному партнеру льготных кредитов в коммерческих 
банках, совершенствование законодательной базы в этой сфере и адаптatsiя опыта зарубежных стран к нашим 
собственным. Документы, представленные в законодательстве о ГЧП, призваны создать здоровую конкурентную 
среду и предоставить предпринимателям широкие возможности для улучшения образа жизни каждого человека, 
резкого сокращения вмешательства государства в целевое управление экономикой.

Ключевые слова: государственно-частное партнерство, физическая культура и спорт менеджмент, государ-
ственный партнер, частный партнер, инвестиции, механизм, инновatsiя, проект, сфера. 

            
K I R I S H

Har qanday soha singari jismoniy tarbiya va sport sohasining aholi salomatligi, uning mamlakat iqtisodi-
yotidagi o‘rni, tez sur’atlarda barqaror ijtimoiy-iqtisodiy rivojlanishi, innovatsion yondashuvlarini shakllantirish, 
kuchli jihatlarini aniqlash va boshqaruv mexanizmlarini joriy etish va uni amaliyotga tatbiq etish hamda sohani 
jadal rivojlantirish darajasi ortib bormoqda. 

Xususan, jismoniy tarbiya va sport sohasini tez sur’atlarda innovatsion rivojlantirishning eng samarali 
mexa nizmi sifatida davlat-xususiy sheriklik hisoblanadi. Aholining ijtimoiy ahamiyatga molik sohalarini rivojlan-
tirish, davlat va xususiy sektorning birgalikdagi sa’y-harakatlarini, xususan, jismoniy tarbiya va sport sohasini 
rivojlantirishni talab qiladi, biroq ayni paytda davlat-xususiy sheriklik asosan keng ko‘lamli loyihalarda, odatda, 
ishlab chiqarish, energetika, ekologiya va suv ho‘jaligi sohalarida qo‘llaniladi.

Jismoniy tarbiya va sport sohasida esa davlat-xususiy sheriklikni shakllantirish va rivojlantirish istiqbollarini 
belgilovchi omillarni aniqlash, sohaning ayrim iqtisodiy faoliyati uchun davlat-xususiy sheriklik mexanizmini 
shakllantirish masalalari yanada puxta o‘rganishni talab etmoqda. Jismoniy tarbiya va sport sohasida dav-
lat-xususiy sheriklik mexanizmini shakllantirishni keng tarqatishning asosiy muammolari bo‘lib me’yoriy nor-

mativ-huquqiy ta’minotning kamligi, aniq shakllantirilgan uzoq muddatli davlat siyosatining yo‘qligi hisoblanadi. 
Jismoniy tarbiya va sport sohasini rivojlantirish uchun davlat-xususiy hamkorlikni rejalashtirish va amalga 
oshirishning qat’iy ilmiy asoslari ishlab chiqilmagan.

O‘zbekistonni 2022‒2026-yillarga mo‘ljallangan taraqqiyot strategiyasida belgilangan asosiy vazifala-
rini amalga oshirish jarayonida juda muhim masalalardan biri sifatida davlat-xususiy sheriklikning zamonaviy 
iqtisodiyotdagi o‘rni va ahamiyatini yanada oshirish, xususiy sektor va davlatning sherikchiligini rivojlantirish, 
davlat-xususiy sheriklik loyihalarining ko‘lami va davomiyligi, shakl va turlari, shart-sharoitlari, davlat-xususiy 
sheriklikni amalga oshirishning institutsional va tashkiliy boshqaruv mexanizmlari, davlat-xususiy sheriklikni 
aynan qaysi yo‘nalish va tarmoqlarda qanday shaklda ustuvor amalga oshirish lozimligi, jismoniy tarbiya va 
sport sohasida davlat-xususiy sheriklikni samarali qo‘llash istiqbollari, mamlakatimizda jismoniy tarbiya va 
sport sohasida davlat-xususiy sheriklik bo‘yicha ilmiy ishlar olib borilmaganligi, xorijiy mamlakatlar tajribasini 
samarali qo‘llab kelinayotgan davlat-xususiy sheriklik asosidagi jismoniy tarbiya va sport sohasida boshqaruv 
mexanizmlarini joriy qilish bo‘yicha ilmiy asoslangan taklif va tavsiyalar ishlab chiqish bugungi kunda jismoniy 
tarbiya va sport sohasini rivojiga katta xissa qo‘shgan bo‘lar edik.

M A V Z U G A  O I D  A D A B I Y O T L A R  S H A R H I
Xorijiy va mahalliy olimlar, mutaxassislar, xalqaro va moliya tashkilotlari tomonidan davlat-xususiy sheriklik 

bo‘yicha bir qancha ta’riflar berilgan. Davlat-xususiy sheriklikning ilk ko‘rinishi, mashhur dengizchi sayyoh Xris-
tofor Kolumbning 1492-yildan 1504-yilgacha bo‘lgan sayohatlari bunga misol bo‘la oladi. Ya’ni Kolumb safarni 
muvaffaqiyatli yakunlasa, egallagan yerlarini boshqarish va u yerlarda qazib olingan foydali qazilmalardan foy-
dalanish huquqiga ega bo‘lgan hamda xarajatlarning sakkizdan bir qismini o‘z bo‘yniga olgan. Tuzilgan shart-
nomaning moliyaviy natijasi quyidagicha taqsimlangan: olib kelingan tovarlar va tabiiy resurslarning 90 foizi 
hukumatga o‘tgan, 10 foizi esa, sarflangan xarajatlardan tashqari Xristofor Kolumb hisobiga o‘tgan [1].

Xalqaro moliya tashkilotlari guruhiga kiruvchi Xalqaro Valyuta jamg‘armasi tomonidan “Davlat-xususiy 
sheriklik – davlat tomonidan an’anaviy tarzda ta’minlanadigan infratuzilmaviy aktivlar va xizmatlarni xususiy 
sektor tomonidan taqdim etishga qaratilgan kelishuvdir”, deb ta’rif berilgan [2].

A. Tsepeleva birinchilardan bo‘lib, sport sohasida davlat-xususiy sheriklik bo‘yicha ilmiy ishida 2012-yil 
Londonda bo‘lgan o‘tgan qishki Olimpiya o‘yinlari “Sport sohasidagi davlat-xususiy sheriklikning eng yorqin 
namunalaridan”, deb e’tirof etgan [3].

V. Sazonovning fikricha “DXSH loyihalari jadal rivojlanayotgan jamoatchilik bilan aloqalar yo‘nalishlaridan 
biri bu sportdir”, deb atagan [4].

F. Halimovning fikricha, har bir mamlakatda ijtimoiy infratuzilmalarni rivojlantirishda moliyalashtirish 
ma salalari eng murakkab masalalardan biri hisoblanadi. Bunda eng asosiy muammo resurslarning cheklan-
ganligi bo‘lib, boshqaruv tizimining turli xilligi va mavjud resurslarni samarali taqsimlash va undan oqilona foy-
dalanishni talab etadi. Bu holat davlat boshqaruvining yangi vositalari, shakl va usullarini izlab topishni talab 
etadi. Mazkur masalalarning keng qamrovli va yuqori samaradorlikka asoslangan yechimlaridan biri Davlat-xu-
susiy sheriklik (DXSH) munosabatlari hisoblanadi [5].

Davlat-xususiy sheriklik belgilariga ko‘pincha ikkala tomonning o‘zaro munosabatlarining teng tabiati 
kiradi.  Davlat dastlab, DXSHni tartibga soluvchi muassasa sifatida ishlaydi, shu jumladan, qonunchilik dara-
jasida. Bundan tashqari, loyihalarni amalga oshirish shartlarini, masalan, infratuzilma obyektidan foydalanish 
yo‘nalishini belgilaydigan davlatdir. Shunday qilib, bu holda, jamiyat uchun teng mas’uliyat haqida gapirish 
aniqroq bo‘ladi. Bunday o‘zaro ta’sirni sheriklik subyektlari turli darajalarda ekanligi sababli teng bo‘lmagan, 
ixtisoslashuv va vakolatlarni ajratish tufayli kooperativ, deb atash yanada aniqroq bo‘lar edi.

Yangi O‘zbekistonning taraqqiyot strategiyasida belgilangan maqsadlarga erishishda bir qancha davlat-xu-
susiy sheriklik asosida amalga oshiriladigan investiеsiya loyihalariga to‘xtalib o‘tilgan. Bular quyidagilar[6]:

- ayrim davlat funksiyalarini xususiy sektorga o‘tkazish orqali davlat-xususiy sheriklikni kengaytirish hamda 
raqamli texnologiyalarni keng joriy etish;

- energetika, transport, sog‘liqni saqlash, ta’lim, ekologiya, kommunal xizmatlar, suv xo‘jaligi va boshqa 
sohalariga davlat-xususiy sheriklik asosida 14 mlrd. AQSH dollarga teng investiеsiya jalb etish;

- suv xo‘jaligi obyektlarini davlat-xususiy sheriklik tamoyillari asosida boshqarish;
- Toshkent shahrida oqova suvini tozalash tizimini shahar hududidan tashqariga chiqarib, davlat-xususiy 

sheriklik shartlari asosida yangi inshootlarni barpo etish;
- davlat-xususiy sheriklik asosida talabalar turar joylarini barpo etishda loyihalarni moliyalashtirishning 

maqbul usullaridan foydalanish.
Davlat va biznes o‘rtasidagi o‘zaro munosabatlarning umumiy maqsadi iqtisodiy rivojlanishni rejalashti-

rishdir. Agar biz davlatning maqsadlarini alohida ko‘rib chiqsak, jismoniy tarbiya va sport sohasida DXSHning 
quyidagi afzalliklarini aytib o‘tishimiz mumkin [7]:

- sport xizmatlari bozorida raqobatni shakllantirish;
- mintaqalarda sport infratuzilmasini rivojlantirish va innovatsiyalarni rag‘batlantirish;
- mamlakatni jahon sport maydonida yutuq va obro‘yini oshirish;
- davlat budjetiga qo‘shimcha daromad keltirish;
- yirik sport loyihalarni amalga oshiriishda rivojlangan mamlakatlar DXSH tajribalaridan foydalanish.

T A D Q I Q O T  M E T O D O L O G I YA S I
Tadqiqotni olib borishda, jismoniy tarbiya va sport sohasini davlat-xususiy sheriklik asosida boshqarishning 

ijtimoiy-iqtisodiy ahamiyati, investiеsiya loyihalarni amalga oshirish xususida ilmiy mushohada, abstrakt-man-
tiqiy fikrlash, statistika va taqqoslash kabi tadqiqot usullaridan foydalanildi.

T A H L I L  V A  N A T I J A L A R
Jismoniy tarbiya va sport sohasida DXSH loyihalarida biznes ishtiroki uchun quyidagi ijobiy jihatlar mavjud:
- ilgari biznes uchun ochiq bo‘lmagan sohalarga kapital kirib borishi;
- sport sohasida DXSH loyihalarini amalga oshiriishga budjetdan mablag‘larni jalb qilish;
- imtiyozli shartlarda davlat obyektlari, jumladan sport obyektlarini (stadion, suv havzasi, sport inshoatlari) 

uzoq muddatli egalik huquqini olish;
- davlat tomonidan kredit va subsidiyalar olish imkoniyati;
- organlar bilan ishlashni soddalashtirish (masalan, lisenziya olish, nazorat organlarining xulosalari);
- soliqlarni kamaytirish va xususiy sektor uchun imtiyozlar berish;
- davlat loyihalarida ishtirok etish orqali ijobiy imijni shakllantirish.
Birgalikda faoliyatni bevosita amalga oshiradigan DXSHning bevosita ishtirokchilaridan tashqari, uchinchi 

tomon ham xizmatlarning oxirgi foydalanuvchilarini rivojlantirishdan manfaatdor.
Iste’molchilar uchun imtiyozlar quyidagilardan iborat:
- ko‘rsatilayotgan xizmatlar yaxshilangan sifati;
- arzonlashtirilgan narx (davlat ishtiroki tufayli);
- soliq tushumlarini samaraliroq taqsimlash;
- xususiy kompaniyalardan farqli ravishda xizmatlar ko‘rsatish jarayoni ustidan nazorat (davlat hisobotlari 

tufayli).
DXSH loyihasining ko‘lamiga qarab, mahalliy hokimiyat organlari davlat tomonidan subyekt sifatida 

harakat qilishlari mumkin. Bundan tashqari, davlat korxonasi yoki sport federatsiyasi sheriklik ishtirokchisi 
bo‘lishi mumkin. Xususiy sherikning loyihada qanday rol o‘ynashiga asoslanib, biznes ishtirokchilarini taqsim-
lash funksiyalari bo‘yicha mumkin. Yordamchi muassasalarning ahamiyatini ta’kidlamaslik ham mumkin emas, 
ularsiz loyihani amalga oshirish murakkablashadi. Quyidagi 1-rasmda jismoniy tarbiya va sport sohasida DXSH 
loyihasini amalga oshirish ishtirokchilari ko‘rsatilgan.

darajasi 

Davlat korxonalari 
darajasi 

Sport federatsiyalari 
darajasi 

DAVLAT 

Davlat-xususiy 
sheriklik loyihasi 

Biznes Yordamchi 
institutlar 

loyihalashtirish 

qurilish 

ekspluatatsiya 

moliyalashtirish 

boshqa funksiya 

bank va moliya 
tashkilotlar 

sug‘urta kompaniyalar 

ekspertlar 

nodavlat-notijorat 

1-rasm. Davlat-xususiy sheriklik subyektlari.

Xususiy sektor uchun DXSH loyihalarining afzalliklaridan biri bu davlat bilan uzoq muddatli munosabat-
lardir. Ko‘pgina infratuzilma obyektlari uzoq vaqtdan keyingina o‘zini oqlaydi va foyda ko‘rishni boshlaydilar. 
Shuning uchun davlat bilan hamkorlik bunday loyihaning, ayniqsa, sport inshootlarini qurish borasida yanada 
hayotiyligini ta’minlaydi.

Hozirgacha kichik va o‘rta biznesni DXSH loyihalariga jalb qilish asosan subpudrat shartnomalari bilan 
bog‘liq. Buning sababi shundaki, bunday firmalarda katta mablag‘ yo‘q. Ammo bu yerda ham muhim narsa 
shundaki, kichik va o‘rta biznes, yirik bizneslardan farqli o‘laroq, kompaniyaning umrini qisqartiradi va shu bilan 
uzoq muddatli shartnomalar tuzishda davlat uchun moliyaviy risklarni oshiradi.

DXSHni amalga oshirishda qo‘shimcha afzallik reklama va marketing harakatlarining kombinatsiyasi, ya’ni 
jismoniy tarbiya va sport xizmatlarini targ‘ib qilish kanallarini ko‘paytirish orqali loyihaning xabardorligini oshirish 
bo‘ladi.

Korxonalarni DXSH loyihalariga ulash yangi texnologiyalarni joriy etish, uskunalar va mexanizmlarni tako-
millashtirishga yordam beradi. Davlat ishtirokida soliq va boshqa imtiyozlardan tashqari yana bir ijobiy tomoni 
mavjud – davlat bunday loyihalarning asosiy tashabbuskori sifatida moliyaviy va moddiy resurslarni ishlab 
chiqarishdan ijtimoiy dasturlarga qayta taqsimlashi mumkin. DXSH dasturlari mamlakatda ham, loyiha amalga 
oshirilayotgan aniq mintaqada ham investiеsiya muhitiga ta’sir qiladi.

DXSHdan foydalanishning eng tarqalgan yo‘nalishlari tabiiy resurslar sohasi, iqtisodiy infratuzilma subyekt-
lari, moddiy ishlab chiqarish sohalari va aholiga xizmat ko‘rsatish sohalaridir. Ammo ta’lim, sog‘liqni saqlash, 
madaniyat va sport kabi sohalar ham sekinlik bilan rivojlana boshlamoqda.

DXSHning afzalliklaridan biri uning iqtisodiyotning turli tarmoqlarida qo‘llanilishi mumkin bo‘lgan shaklla-
rining xilma-xilligidir. Misol uchun, konsessiyalar transport loyihalari yoki muhandislik infratuzilmasi obyektlari 
uchun eng tarqalgan davlat-xususiy sheriklik turi hisoblanadi.

Mamlakatimizda jismoniy mashg‘ulotlar bilan shug‘ullanuvchi aholi qatlami yildan-yilga o‘sib bormoqda. 
2022-yil holatiga ko‘ra, jismoniy mashg‘ulotlar bilan shug‘ullanuvchi shaxslar ulushi 62,3 % ni tashkil etgan 
bo‘lsa, shundan erkaklar ‒ 67,3 %, ayollar ‒ 57,3 % ni tashkil qildi (1-jadval).

1-jadval. O‘zbekistonda 2018‒2022-yillarda jismoniy mashg‘ulotlar bilan shug‘ullanuvchi shaxslar ulushi.
Hududlar 2018-yil 2019-yil 2020-yil 2021-yil 2022-yil
Andijon 60,7 61,4 57,1 56,1 56,8

Buxoro 57,6 59,0 61,8 62,6 63,2

Jizzax 61,5 60,2 60,5 60,7 61,1

Qashqadaryo 66,2 64,7 66,5 66,4 67,2

Navoiy 56,6 59,0 63,7 64,5 65,1

Namangan 67,4 66,6 69,4 69,6 69,2

Samarqand 63,2 64,3 62,0 61,9 61,5

Surxondaryo 59,7 58,0 60,7 60,4 61,6

Sirdaryo 60,5 61,2 62,1 63,8 65,1

Toshkent vil. 57,4 59,4 52,6 51,6 52,6

Farg‘ona 59,0 59,1 53,6 54,0 55,8

Xorazm 55,1 55,7 49,8 50,2 51,8

Toshkent sh. 80,2 78,5 71,7 71,3 71,4

O‘zbekiston Respublikasi 62,8 63,0 61,2 61,8 62,3

1-jadval ma’lumotlaridan ko‘rishimiz mumkinki, 2022-yil davomida aholisining 62,3 foizi jismoniy 
mashg‘ulotlar bilan shug‘ullanuvchi shaxslar ulushini tashkil qilib, hududlar kesimida eng yuqori ulushni 
Qoraqal pog‘iston Respublikasi 72,7 foiz, eng quyi ulushni Xorazm viloyati 51,8 foizni tashkil qilgan.

Jismoniy mashqlar, sport, turizm va jismoniy tarbiyaning boshqa turlari bilan tizimli ravishda shug‘ullanish 
insonning jismoniy ish qobiliyatini sezilarli darajada oshirib, aqliy faoliyatga ijobiy ta’sir ko‘rsatadi. Ekspertlar 
fikriga ko‘ra, ko‘p holatlarda bu jismoniy faoliyatning odam organizmiga keng va o‘ziga xos bo‘lmagan ta’sir 
doirasi bilan bog‘liq bo‘lib, organizmning umumiy chidamliligiga, salomatlikni mustahkamlashga, ma’naviy-ax-
loqiy fazilatlarni takomillashtirishga, ijobiy emosional muhit yaratishga, ya’ni boshqa barcha shartlar bir xil 
bo‘lganida muvaffaqiyatli mehnat faoliyatiga, jumladan, aqliy mehnatga xizmat qiladigan xislatlarni shakllanti-
rishga xizmat qiladi. 

SIqtisodiy o‘sish turi, uning barqarorligi va dinamikasi ko‘p jihatdan ishchi kuchining raqobatbardosh-

ligi ‒ intizomi, tartibliligi, maqsadga yo‘naltirilganligi va samaradorligiga bog‘liq. Bu xususiyatlar iqtisodiyot-
ning barcha sohalarida: sanoat, transport, qurilish, qishloq xo‘jaligi va iqtisodiy faoliyatning boshqa sohalarida 
mehnatkashlarning muhim raqobatli ustunliklarini ifodalaydi. Va aksincha, tartibsizlik, insofsizlik, ishda va kun-
dalik hayotda mas’uliyasizlik imkon qadar bartaraf etish maqsadga muvofiq bo‘lgan katta kamchiliklardir. Buni 
faqat shaxsni tarbiyalash, to‘g‘ri ishlab chiqarish va maishiy madaniyatni shakllantirish jarayonidagina amalga 
oshirish mumkin.

Bu eng muhim iqtisodiy muammoni hal etishda jismoniy tarbiya va sportning roli beqiyosdir. Jismoniy faollik 
va sport orqali maktab o‘quvchilari, talabalar va xo‘jalik faoliyatining barcha sohalari xodimlari o‘zini intizomga 
bo‘ysundirish va sobitqadamlik, o‘zini nazorat qilish va o‘z-o‘zini kuzatish kabi sifatlarni egallab, dangasalik va 
ma’naviy zaiflikni bostirishga o‘rganadi, irodasini va mushaklarni mashq qildiradi.

2018-yilda mamlakatida jami sport inshootlarn soni 51583 tani tashkil etgan bo‘lsa, ularning soni qishloq-
larda 27580 ta bo‘lgan. 2022-yilga kelib ushbu ko‘rsatkich jami 54189 tani tashkil etgan va ulardan qishloqlarda 
28863 tani tashkil etgan. Demak, tahlil davrida respublika bo‘yicha sport inshootlarning soni 2606 taga, shuning 
qishloqlarda 1283 taga ko‘payganligini 2-rasm ma’lumotlaridan ko‘rishimiz mumkin.

Jami shundan qishloq joylarda

2-rasm. 2018-2022-yillarda O‘zbekistondagi jami sport inshootlari soni.

Statistik ma’lumotlardan ko‘rinib turibdiki, mamlakatimizda 2018‒2022-yillar davomida sport inshootlari 
sezilarli darajada ko‘paygani, qishloq joylarda ham bu ko‘rsatkichlar yuqoriligini ko‘rishimiz mumkin. 

X U L O S A  V A  T A K L I F L A R
Davlat-xususiy sheriklikni rivojlantirish zarurati O‘zbekistonda davlat-xususiy sheriklik loyihalarini amalga 

oshirish mamlakatimizda infrastrurkturani yaxshilash, iqtisodiyotning barcha tarmoqlarini rivojlantirish, pirovar-
dida mamlakat iqtisodiyotini taraqqiy etish imkonini berishini rivojlangan mamlakatlari tajribasida isbotlash-
moqda. 

Mamlakatimizda jismoniy tarbiya va sport sohasida davlat-xususiy sheriklik sohasini rivojlantirishda, qonun 
bilan mustahkamlashda, tender savdolarini o‘tkazishda, davlat-xususiy sheriklik loyihalarini tuzish va boshqa-
rishda alohida e’tibor berilsa, sohada amalga oshirilayotgan loyihalarimizning samaradorligini oshirish bo‘yicha 
taklif va tavsiyalarimiz quyidagilardan iborat:

- davlat-xususiy sheriklik asosida yirik loyihalarni amalga oshirishda davlat tomonidan xususiy sherikni 
qo‘llab-quvvatlash maqsadida budjetdan mablag‘lar ajratish tizimini joriy qilish;

- davlat tomonidan xususiy sherikni qo‘llab-quvvatlash maqsadida budjetdan subsidiyalar ajratish tizimini 
joriy qilish;

- davlat-xususiy sheriklik loyihalarida xususiy sherikka tijorat banklari imtiyozli tarzda kreditlar ajratish va 
h.k.

Davlat-xususiy sheriklik loyihalarini amalga oshirishda ijtimoiy-iqtisodiy vaziyat, infliyasiya va boshqa 
jihatlarni ham oldindan ko‘ra bilish talab etiladi. Ammo shuni ham unutmaslik kerakki, bunday loyihalar hayotga 
tatbiq etilgach, sohani oldinga taraqqiy etishiga oldinga siljishiga imkon yaratadi.

